Colosenses 1:1 i Colosenses 1:9

CART NI BCUAA SAN PABL1
LO DE BNIETY COLOSAS NI
RELDILAAZ JESUCRIST

1 Nare Pabli, naa tuby apo6stol Xte Jesucrist pur
guelrnabee xte Dios. Nare ne Timoteo ni rac
sdan 2 cacuaan cartré par laat ni guldipacti zenuut
xtiidx Jesucrist, laat ni anat xpiny Dios laani guidx
Colosas. Xtadni Dios gunldeeny quiat ne iguaadny
laat guelnaldiulaaz.

3 Cadpac chi rnaabni lo Dios Xtad Xtadni Je-
sucrist, dunni rdeedni gracyny pur laat. 4 Te
pur abindiagni zec ni reldilaazti Jesucrist ne zec
ni rcaazti irate de ni a nd par laany. 35 Pur
ni nanchuut dec teru chuu dxi yaldti de guel-
nazaac ni nuchuu llayabaa. Laat gucbeet ziy
chi bindiagti de didxldi xte Jesucrist ni zelee gun
perddén de xtuldni. ¢ Ne de didxldi ni abindi-
agti, iranezte cariichni ne iranezteza acayeldilaaz
bnietni zectiziac ni guc cun laat chi bindiagti xa
xquel rlaslaaz Dios laat ne dec laany guldipacny
rcaazny laat. 7 Laat gucbeet de didxldiqui chi
bseed Epafrasni laat. Laab cayacnéb dunni ne que-
sentiand rcaaznib, te laab guldipacbi runbi sirvi lo
Crist nez lot lo xcuendni. 8 Ne ziyza laab nd ni
gudixteeb lon xa xquel rcaazti de saat pur rbeznét
Spiritu Sant.

9 Pur ningui, desdi chi bindiagni xa xquel
nabdnyti, dunni quit rbezti rnaabni lo Dios pur
laat, te par gachezaacti xa xquel rcaazny gunti

ne iguaadny laat iralote guelnan ne ixalny xquel-
rienti. 10 Te par ibanyti zec ni ridld ibdny de ni
a na xpiny Crist par gunti zectisy ni rdxalaazny
ne chanuuzacti gunti purzi ni na giien par chalaa
gumbeerupacti Dios. 11 Ne dunni rnaabzacni lony
par sutipnény laat cun guelrnaberoo xtenny par
chalee guielaazti guelziitisy ni teedti sin quit chax-
aclaaztit. 12 Ne axtpacza saclaazti iniit xtiosten
Xtadni Dios pur ni absiany laat par yaldti ni riald
de xpinny ni zenuu xnezny. 13 Laany blddny dunni
lo guelrnabee xte bindxab par guluuny dunni lo
guelrnabee xte Lliinny Jesucrist nircaazny 4ne ni
gudilly pur de xtuldni ax ardxapni perdon lo Dios.

15 Quit tu chaleeti yianlo Dios. Per Crist na
zectispac ni na Dios ne laany agac rnabeeny cun
Dios desde anste ni gurixti guichliu. 16 Pur Crist,
gucchuu irate ni nuu llayabaa ne lo guichliu, zecli
ni rianlo bniety ne zecliza ni quit rianlo bniety.
Ne pur laazacny nuu iralote guelrnabee, ne guel-
gurtisy ni nap de ni quit relee yianlo bniety. Irate
gucchuu pur laany ne par laany. 17 Crist agac nu-
uny anste ni gurixti guichliu, laany zubquiany ne
rnabeenyirate. 18 Ne ziyzalaany rnabeenyloirate
de ni reldilaaz laany, de ni a nd xpinny. Laany
nany gulo, ne nidoote laany gubii gubanny lo de
binguty par yiany dec laatisny rdpny guelrnabee
lo irate 19 te pur Dios bdxalaazny dec Crist gapny
saatiziac guelrnabee xtenny. 20 Ne pur Jesucrist
tutix anap nez par cun Dios, zecli de ni nuu lo
guichliu ne zecliza de ni nuu llayabaa. Nuu nez
par cun Dios pur riny ni bxii Jesucrist lo cruzy.

21 Gulalqui laat quit guctit tubyzi cun Dios sino

que laat gucti zec de nirdxichné Dios pur ni baanti
purzipac ni quit illit. 22 Per anre anat tubyzi cun
Dios pur guelzii ni gudeed Jesucrist chi gutyny lo
cruzy, par chalee idzinti nez lony nania sin duld
par quit Xi iniiny laat. 23 Per par ziy na par chalaa
sutipnét guelreldilaaz ni rapti sin quit isaantit ni
zenuut de didxzaac xte Jesucrist ni abindiagti. Ne
lagac de didxzaacqui abriich iduibte lo guichliu.
Ne néza nare Pabli cayacnia cariichru de didxza-
acqui.

24 Ne anre rzaclaaza pur de guelzii ni cadeda
pur laat ne casi saagac de guelzii ni gudeed Crist
cadeda par chalee gacnia de ni reldilaaz laany de
ni a nd xpinny. 25 Te pur Dios bcuabeeny nare
par guna sirvi lo de ni a nd xpinny. Ne laany
bniidxny dziinqui nare par iseeda laat xipac zelo
xtiidx Dios. 26 Desde tiamp gulal, Dios quit bx-
altiny xquelrieny de bniety par gacbeedeb xi zelo
xtiidxny. Per anre, agudixteeny xi zelo xtiidxny lo
de ni a na xpinny, 27 par quixteedeb lo de bniety ni
quit na bniety Israel xa na guelnazacroo xtenny.
Ne ni quit niliuuti Dios de bniety gulalqui na dec
Crist rbeznény laat ne pur laany nanldit dec teru
chuu dxi yaldtillayabaa. 28 Ne dunni rtiichni xtiidx
Crist, rlidxni ne rliuun bniety zec ni riald te par
idzindeb nez lony sin quit xi runlieedxtideb. 29 Ne
nare zecpaczaxnarul cayuna pur cayuna dzinreé
pur guelrnabee ni bniidxny naa.

1 Rcaaza gacbeet dec quesentiand runa xgab
xa xquel gacnia laat cun de ni rbez laani guidx
Laodicea ne cun irateru de ni gady gumbeeti

naa. 2 Cayuna pur chuzaclaazdeb, te par cha-
laa ibanydeb tubyzi, icaazdeb saadeb ne gapdeb
guelrieny zecpaczaxnarul par chalee gumbeedeb
ni quit bliuuti Dios bniety gulalqui ne laaniy
Crist. 3 AX pur laany zéed irate guelndn ne guel-
rachee. 4 Nare caniia laat de diidxqui par quit
tu gun engany laat cun de diidx guuz xtendeb.
5 Masqui quit zuguanétia laat, per zenelaaza laat
ne rzaclaaza pur cayunti zec ni riald ne pur rzu-
tipnét ni reldilaazti Jesucrist. 6 Pur ningui zec
ni agueldilaazti Xtadni Jesucrist ziygacza gulgac
tubyzi cun laany, 7 gulgaany pur chanuupactiny,
gulsutipné ni reldilaaztiny zec ni abseedti ne quit
cuezti ideedti gracy Dios.

8 Gulcualo laat. Quit isaantit gun de ni rcaaz gan
engany laat cun de xgab o de diidx ni quit illitiza ni
zéed pur de costumbri o pur de guelrnabeeza xte
lo guichliuré, te pur de cosqui quit zéedtideng pur

Crist.
9 Te pur zectispac ni nd Dios ziytiziacza naza

Crist. 10 Ax rialo rbeznét Dios pur ni andt tubyzi
cun Crist, te pur laany rnabeeny lo irate guel-
rnabee ne guelgurtisy. 11 Ne ziyza pur ni andt
tubyzi cun Crist ax anuut seny xtenny, per gati
saati seny ni rguu binguichliu bniety, sino que
seny nizéed purlaany na dec aquitru nabanytit zec
ni na xgabti. 12 Chi brubnisti ningui zelo dec gutyti
cun Crist ne gubiiza gubanyti cun laany stuby
pur ni reldilaazti dec Dios napny guelrnabee par
gusbdnny Crist lo guelguty. 13 Gulalqui laat gucti
zec binguty nez lo Dios pur causi de xtuldti ne
pur quit guut seny ni ruu de bniety Israel. Per
anre pur Crist abaany Dios perddn de xtuldni ax

ardxapni guelnabdny cun Crist. 14 Dios abdzicany
de xtuldni ni na par nidillyni zec ni rnabee ley
xtenny, bdzicany de duldqui chi guty Jesucrist lo
cruzy ax laany nd ni gudillyny pur dunni 15 Ne
ziy xquel baanny gan lo de guelgurtisy ne lo irate
guelrnabee ni zéed pur de bindxab. Bsanxtiuny
dengui nez lo irate bniety, baanny gan lo dengui
pur guelguty xtenny lo cruzy.

16 Pur ningui, quit tu ndti par cubee laat pur
ni rquiinti o pur ni réet o pur quit runti cuend
de dxi lani o de dxi ni rac buiuriiny o de dxiza ni
rzilaaz bniety. 17 Te pur irate de cosqui naizdeni
zec tuby blda xte Crist, ne anre laaniy abeedny.
18 Quit isaantit cugueeu de ni rto de angli laat te
pur laadeb lazu quesentiand nadolaazdeb. Per

rienzideb ne rniizacdeb dec nuu xi reliulo lodeb ax
rzubyaadeb laadeb pur lagacqui xgabdeb. 19 Per

laadeb quit rbeznétideb Crist ni rnabee dunni.
Ne pur laany zeza cayacbeen xa xquel chonuun
xXnezny par idxasaan gacni tubyzi cun Crist zec ni
nda xgab Dios.

20 Anre belati guldipacti reldilaazti dec anapti
guelnabany cun Crist ne dec aquitru nati par
gunti cuend xtiidx de ni zenuu ni quit zéedti pur
Dios, ¢xinii rzuubti xtiidx de ni rnii: 21 “Quit nati
par iguaaldu nde. Quit iquiiniu cosre. Quit
inaazu nde?” 22 [rate mandamientqui ruu chi
rnitlodengui te pur binguichliuzi na ni gulée den-
gui. 23 Didxldiquiy dec lazu quesentiand sac de
mandamientqui pur tant ni run bniety pur gun
cumplirdengui ax rcuadiagdeb diidx rteeddeb
laadeb guelzii, per nicli quit xi illiuti de man-
damientqui par sudeb lo de mal xgab xtendeb.

3

1Pur ningui, belati anapti guelnabany cuby cun
Crist, gulgaany pur gulgaany xgab pur de cos
ni nuu llayabaa rut rbez Jesucrist lad naldi xte
Dios. 2 Quit guntit xgab purzi pur de cos ni nuu lo
guichliu sino que mazru gulgaany xgab pur de cos
ni nuu llayabaa. 3 Gulgaany xcuendti dec agutyti
par duld ax arbeznét Crist ne Crist rbezné Dios.
4 Ne chi gueed Crist ni rguaad dunni guelnabany,
né laat zialdti cueznétny lo guelrnabee xtenny.

5 Anre gulsaan irate de mal ni nuu ldani quiat.
Gulsaan de gueldxab, de ni quit illiu, de mal xgab,
ne de mal ni zéed gan gunti ne ziyza guelrze-
bylaaz te pur guelrzebylaazqui na zecac chi rto
bniety tuby ni rlilodeb né4 Dios. 6 Ne pur causi
de cosqui zéed castigu xte Dios par de ni quit
rcuadiag xtiidxny. 7 Saa de malquiy baanti anste
ni gumbeet Crist. 8 Per anre gulsaan irate de
malqui zecli guelnadxiich, guelrdxichnesaa, guel-
run mal saani, ne gulsaanza guelrniya ne guel-
ruee de dichab. 9 Quitru giieetit dixu cun saat pur
ni aquitrunabdanytit zec ni gubanyti gulo chi baanti
ni nd mal 19sino que an abchu xquel ni nabanyti.
Anat zec tuby bniety cuby pur ni duudxga azelaa
cayacti zec ni rcaaz Dios gacti, par yalo gum-
bezaacti Dios ni caguaad laat guelnabany. 11 Ne
chi areldilaaz bniety Jesucrist aquit xi gunti tutix
laadeb, bel bniety griego o belza bniety Israel
laadeb, bel nuudeb seny xte de bniety Israel o
belza quitydeb senyqui, bel bniety zit o belza biny
guiix laadeb, bel esclav laadeb o belza gati esclav
laadeb. Per ni mazru sac na guelreldilaaz Crist,

laany rnabeeny ne rbeznény iratecni.

12 Ne Dios rcaazny laat pur ningui abcuabeeny
laat par gacti xpinny. Ningui gulga bniety, gul-
gac glen ne nadolaaz. Quit gactit naroo, gulgap
paciency saa bnietti. 13 Gulglielazné de saat ne
gulgaany perddndeb bel xi runnédeb laat. Zec ni
baany Xtadni Jesucrist perddn laat ziyza gulgaany
perddn bniety. 14 Gulchané cuend dec guelrcaaz
nd ni mazru sac. Ne guelrcaazqui na ni racné par
ibdny bniety tubylo. 15 Gulsaan inabee Crist laat
par gapti guelnaldiulaaz te pur par ziy bcuabee
Dios laat par gacti tubyzi pur Crist, ne guldeed
gracyny pur ziy.

16 Gulchané cuend de diidx xte Jesucrist, gul-
gacbezaac xi zeloni. Gul liuu ne gul lidx de saat
zecpac ni ridld. Guldeed gracy Dios cun de ala-
banz, de salmo ne cun irateru de cant ni na par
Dios. 17 Xitill ni gunti ne ni iniit, nidonidoote
gulchanelaaz Xtadni Jesus ne pur laany guldeed
gracy Xtadni Dios.

18 Laat de gunaa ni abichnd, gulcuadiag xtiidx
chialti te pur ziy ridld gun de ni reldilaaz Xtadni
Jesucrist. 19 Ne ziyza laat de nguiu, gulcaaz chialti
ne quitti guelgunti tratdeb rnia.

20 Ziyza laat de bniiny, gulcuadiag irate xti-
idx xtadti ne xnanti te pur ziy rdxalaaz Dios.
21 Ne ziyza laat de dad ne de nan, quit cuenzi
gunnétepaczacti de lliinti te par quit idxiichzadeby
ax chaxaclaazdeby.

22 Chiy laat ni runti xtsiiny bniety, gulcuadiag
irate xtiidx ni rac xlamti lo guichliuré. Gati chi
caguiaazydeb laat par yanzaacti nez lodeb sino

que dibylopac gulgaany xtsiindeb pur didxdoo ni
napti Xtadni Jesucrist. 23 Xitill ni gunti gulgaanyni
cun gan nalaazquit lo Cristiy cayunti sirvi gati lo
binguichliu. 24 Te pur laat andnti dec pur ziy ax
zuu xi icdat lo Xtadni Jesucrist pur ni cayunquit
sirvilony. 25 Per par de ni run mal, laadeb zidlddeb
castigu pur mal ni abaandeb te pur Dios quit
rbétiny lo bniety sino que ni rialddeb arialddeb.

4

1Ziyza laat de 1am, gulgaany zec ni ridld cun de
nirun xtsiinti ne gulgac gilen cun laadeb te purlaat
nanzacti dec llayabaa nuuza ni rnabee laat.

2 Gulchalaa gulnaab lo Dios sin quit chaxa-
claaztit ne guldeed gracyny. 3 Gulnaabza lo Dios
pur dunni par ixalny nez chaleeru itiichni xti-
1dx Jesucrist ni gady gacbee de bniety desdi gu-
lal. Ne pur causi de diidxqui nuua laani lizguiib.
4Gulnaab lo Dios par chalee quixtiia xnez, xnez de
diidxqui lo de bniety, zec ni ridld guna.

> Gulbdny zacru nez lo de ni gady chaldilaaz
Jesucrist, ne gulgiienédeb xtiidxny zec chi rguaald
glieetni. 6 Gulcualo glieet xnez diidx par idxalaaz
bniety ni rueet, ne par chalee icaibti lo de ni
rnabdiidx laat.

7Tiquico, tuby de sdan ni rcaazni, ne ni guldipac
cayacné nare cadxanni sirvi lo Jesucrist, laab
quixteeb lot irate zec ni nuua nezré. 8 Te par
ziy caxiaaldab par quixteeb lot xa xquel dxuun
nezré, ax par cuzaclaazbi laat. ° Ne cun laab
caxiaaldzaca Onésimo tuby de saazacni ni rcaazni,
ni nabany zec ni ridld ne ni rac binladxti. Laadeb
quixteedeb lot irate ni cayac nezré.

10 Aristarco, ni nunia ldani lizguiib, laab
rguaapbidios laat. Ziyza Marcos xprim Bernabé
rguaapzacbidios laat ne nare agudixtiia lot
tuy Marcos te bel guedtixlob laat ax gulgaany
recibirbi zec ni ridld. 11 Ne ziyza Jesus ni laza Just
rguaapzacbidios laat. De lo irate de bniety Israel
ni reldilaaz Jesucrist laatisdeb na ni cayacnédeb
nare par cadixteen xa na guelrnabee xte Dios
ax laatisdeb nd ni caguzaclaazdeb nare. 12 Ziyza
Epafras rguaapzachidios laat. Laab cayunbi sirvi
lo Jesucrist, ne binladxzactib. Llillite quesentiand
rnaabbi lo Dios pur laat par sutipti ne par chalaa
gunti pur gunti irate zec ni rcaaz Dios. 13 Nare
nanldia dec quesentiand ruub guelrsaa pur laat
ne pur de biny Laodicea ne pur de biny Hierapolis.
14Lucas, doctor ni quesentiand rcaazni, ne Démas
rguaapzadebdios laat.

15 Gulguaapdios de saniroldilaazni Jesucrist ni
rbez guidx Laodicea ne gulguaapzadios Ninfas
cun irate de xpiny Crist ni rdxasaa lizbi. 16 Chi ag-
ulull biildyti cartqui, chiy gulxiaaldni lo de xpiny
Crist ni rbez laani guidx Laodicea par guuldza-
cdebni. Ne ziyza cart ni bxiaalda par laadeb
nda par ixiaalddebni lot par guuldzactini. 17 Ne
gulgaipy Arquipo dec gunbi cumplir ni abcuabee
Xtadni Jesucrist laab gunbi.

18 Nare Pabli, naapaca cacuda de letriré par
cayuaapadios laat. Gulchanelaaz dec nare nuua
laani lizguiib. Dios laany gunldeeny quiat. Amén.

